
        அறிமுகம்
ப�ொ.ஆ. 6 முதல் 9ஆம் நூற்றாண்டு 

வரையிலான தென்னிந்திய அரசியல் வரலாற்றில், 
பாதாமி (வாதாபி) சாளுக்கியருக்கும் (மேலைச் 
சாளுக்கியர்) காஞ்சி பல்லவருக்கும் இடையிலான 
ம�ோதல்கள் முதன்மை பெறுகின்றன. அதே 
வேளையில் இக்காலகட்டம் பண்பாடு, இலக்கியம் 
ஆகிய துறைகளில் மகத்தான முன்னேற்றங்களைக் 
கண்டது. கலை, கட்டடக்கலை ஆகிய துறைகளிலும் 
அதுவரையிலும் அறியாத புதிய சாதனைகள் 
செய்யப்பட்டன. இந்தியத் துணைக்கண்டம் 
முழுவதிலும் பெரும் தாக்கத்தை ஏற்படுத்திய 
பக்தி இயக்கம் இக்காலப்பகுதியில்தான் 
தமிழகத்திலிருந்து த�ோன்றியது.
சான்றுகள்

க�ோவில் சுவர்களிலும் தூண்களிலும் 
ப�ொறிக்கப்பட்ட கல்வெட்டுகளும் செப்புப் 
பட்டயங்களுமே இக்காலகட்ட வரலாற்றுக்கு 
முக்கியச் சான்றுகளாகும். பிராமணர்களுக்கு 
இறையிலியாக வழங்கப்பட்ட நிலங்களைப் பதிவு 
செய்யவும், மத நிறுவனங்களுக்கு அரச குடும்பத்தைச் 
சார்ந்தவர்களும் பிறரும் க�ொடுத்த க�ொடைகளைப் 
பதிவு செய்யவும், சாளுக்கிய அரசர்கள் கன்னடம், 
தெலுங்கு, தமிழ், சமஸ்கிருதம் ஆகிய ம�ொழிகளில் 
வெளியிட்ட கல்வெட்டுகளும், பல்லவ அரசர்கள் 
தமிழ், சமஸ்கிருதம் ஆகிய ம�ொழிகளில் வெளியிட்ட 
கல்வெட்டுகளும் முக்கியச் சான்றுகளாகும். 

இரண்டாம் புலிகேசியினுடைய அவைக்களப் 
புலவரான ரவிகீர்த்தி என்பவர் சமஸ்கிருதத்தில் 
எழுதிய ஐஹ�ோல் கல்வெட்டு சாளுக்கியக் 
கல்வெட்டுகளிலேயே மிக முக்கியமானதாகும். 
கன்னட ம�ொழியில் எழுதப்பட்ட இலக்கண நூலான 
‘கவிராஜமார்கம்’, ‘பம்ப - பாரதம்’, ‘விக்கிரமார்ஜுன 
விஜயம்’, நன்னையாவால் தெலுங்கு ம�ொழியில் 
எழுதப்பட்ட மகாபாரதம் ஆகிய நூல்கள் முக்கிய 
வரலாற்றுச் செய்திகளை முன்வைக்கின்றன.

இருந்தப�ோதிலும் இவையனைத்துக்கும் 
மேலான இடத்தை வகிப்பது தமிழ் 
இலக்கியங்களேயாகும். தமிழ்நாட்டில் 
த�ோன்றிய பக்திஇயக்கத்தின் விழுமிய 
வெளிப்பாடுகள் ஆழ்வார்களும் நாயன்மார்களும் 
இயற்றிய பாடல்களில் மிளிர்ந்தன. வைணவ 
ஆழ்வார்களின் பாடல்கள் த�ொகுக்கப்பட்டு நாலாயிர 
திவ்வியப்பிரபந்தம் எனப் ப�ோற்றப்பட்டது. சைவ 
இலக்கியங்கள் பன்னிரு திருமுறைகளாகத் 
த�ொகுக்கப்பட்டன. அப்பர் (திருநாவுக்கரசர்), சம்பந்தர் 
(திருஞானசம்பந்தர்), சுந்தரர் ஆகிய�ோர் இயற்றிய 
தேவாரம், மாணிக்கவாசகர் இயற்றிய திருவாசகம் 
ஆகியவை முக்கிய நூல்களாகும். அவை இன்றுவரை 
புனிதமான இலக்கியங்களாகப்  ப�ோற்றப்படுகின்றன. 
பிற்காலத்தில் சேக்கிழாரால் எழுதப்பட்ட 
பெரியபுராணமும் பல வரலாற்றுச் செய்திகளை 
முன்வைக்கின்றது. முதலாம் மகேந்திரவர்மன் 
எழுதிய மத்தவிலாச பிரகாசனம் பல்லவர்கால 
வரலாற்றிற்கு ஒரு முக்கியச் சான்றாகும். 

தென்னிந்தியாவில் பண்பாட்டு வளர்ச்சி

கற்றல் ந�ோக்கங்கள்
�	இடைக்காலத்தின் த�ொடக்கத்தில் தென்னிந்தியாவில் இருந்த அரசு மற்றும் 

சமுதாயத்தைப் புரிந்துக�ொள்வது
�	சாளுக்கியருக்கும் பல்லவருக்கும் இடையேயான ம�ோதலின் இயல்பை அறிதல்
�	இரு அரசுகள் ம�ோதிக்கொண்டிருந்த சூழலில் தென்னிந்தியாவில் நடைபெற்ற பண்பாட்டுப் பரிமாற்றங்களைப் 

புரிந்து க�ொள்ளுதல்
�	அஜந்தா, எல்லோரா, மாமல்லபுரம் ஆகிய இடங்களிலுள்ள நினைவுச் சின்னங்களின் மகத்துவத்தையும் 

பிரமாண்டத்தையும் அறிதல்
�	பக்தி இயக்கத்தையும் அக்காலத் தென்னிந்திய ம�ொழிகளின் சிறப்புமிக்க இலக்கிய வளர்ச்சியையும் அறிதல்

